
ᐅᐣᑌᓫᐃᔪ ᐱᐊᐧᐱᑯᑫᐃᐧᐣ ᒪᒋᒋᑫᐃᐧᐣ ᐊᐧᐁᐧᓇᒋᑫᐃᐧᐣ 2015 – 
ᑎᐸᒋᒧᐃᐧᐣ

ᔓᓂᔭᐊᐧᓯᐣ ᑲᓇᓇᑕᐊᐧᐸᒪᑲᓄᐃᐧᐨ ᒪᐊᐧᐨ 
ᑭᒋᐃᓀᐣᑕᑲᐧᑭᐣ ᐊᓄᑭᐦᐃᐁᐧᐃᐧᓂᐠ ᐅᒋ, ᐊᐊᐧᔑᒣ 
70,000 ᐊᐃᐧᔭᐠ ᐅᒋᐊᓄᑭᐦᐃᔭᑲᓄᐊᐧᐠ, ᔓᓂᔭᑫᐃᐧᐣ 
ᑲᔭ ᐅᒋᑕᑲᐧᐣ, ᐁᑲᐧ ᑫᒋᓇᐨ ᒪᒪᐤ 11 ᐱᓫᐃᔭᐣ 
ᐅᒋᔓᓂᔭᑲᓂᐊᐧᐣ ᐯᔑᑯᔭᑭ, ᐁᑲᐧ 1.6 ᐯᕑᓭᐣᐟ 
ᐅᐣᑌᕑᐃᔪ ᐃᐧᐣ ᑲᐡᑭᒋᑫᑕᒪᑫ᙮ ᐁᑲᐧ ᐅᐅᐁᐧ 
ᐅᐣᑌᕑᐃᔪ ᐅᐊᐧᐁᐧᓇᒋᑫᐃᐧᐣ ᒪᐊᐧᐨ ᑭᒋᐃᓀᐣᑕᑲᐧᓂᓂ 
ᐅᐅᒪ ᐱᐊᐧᐱᑯᑫᐃᐧᓂᐠ ᐊᓄᑭᐃᐧᓂᐠ ᐅᒋ ᐁᑲᐧ 
ᒥᓇ ᐁᓇᑕᐁᐧᐣᑕᑲᐧᐠ ᑲᐧᔭᐠ ᒪᒋᑕᐃᐧᐣ ᒋᑕᑲᐧᐠ 
ᒥᓇ ᑲᐧᔭᐠ ᒋᐃᔑᓇᑲᐧᐠ ᑭᑕᐦᑭᒥᓇᐣ ᐃᐧᑎ ᓂᑲᐣ 
ᑲᐃᐧᐊᓂᐱᒪᑎᓯᐊᐧᐨ ᒋᐊᐸᒋᑐᐊᐧᐨ᙮

ᒪᐊᐧᐨ ᐅᓴ ᒥᐡᑕᐦᐃ ᓇᓇᑲ ᐊᓯᓂᐊᐧᐱᑯᐣ 
ᑲᐃᔑᓇᑲᐧᑭᐣ ᑭᑕᔭᒥᓇᐣ ᐊᓇᒪᑲᑭᐠ, ᐊᐦᐃᐣ 
ᐱᓫᐊᐟᑎᓇᑦ ᐱᐊᐧᐱᑯᐣ ᑐᑲᐣ ᐊᐧᐱᐱᐊᐧᐱᑯᐢ, ᑯᕑᐯᕑᐟ, 
ᐅᓴᐊᐧᐱᐠ, ᑲᐊᐧᐡᑲᐧᐱᑲᐠ ᐱᐊᐧᐱᐠ, ᑲᒪᐡᑲᐃᐧᓯᐨ 
ᐊᐧᐸᓯᐣ, ᐁᑲᐧ ᒪᐊᐧᐨ ᐊᐦᐃ ᑭᕑᐅᑦᒥᐦᐃᐟ ᐱᐊᐧᐱᐠ 
ᑲᒥᑲᐊᐧᑲᓄᐃᐧᐨ ᐅᐅᒪ ᒥᓯᐁᐧᐊᐦᑲᒥᐠ ᑲᔭᐱᑕᐠ᙮ ᐁᑲᐧ 
ᑭᑕᔭᐊᐧᒥᓇᐠ ᐅᑲᑭᑕᐁᐧᐣᑕᒧᐠ ᑫᑐᑕᒧᐊᐧᐨ, ᐁᑲᐧ ᐊᓴ 
125 ᑕᓯᔭᑭ ᐱᐅᑕᓇᐠ ᐅᐅᐁᐧ ᐱᐅᒋᑐᒋᑲᑌ᙮

ᐁᑲᐧ ᓇᓇᑲ ᐅᑫᐧᓂᐊᐧᐣ ᐱᐊᐧᐱᑯᐣ ᑲᒧᓇᐦᐃᑲᑌᑭᐣ 
ᐱᑯᑫᑯᐣ ᐅᒍᐢᒋᑲᑌᐊᐧᓄᐣ ᑐᑲᐣ ᒪᒪᑕᐃᐧ ᐱᐊᐧᐱᐠ, 
ᑲᑭᓇᐧᑲᑭᑌᑭᐣ ᑭᒋᐊᐧᑲᐦᐃᑲᓇᐣ, ᐃᐡᑯᑌᐃᐧ ᐅᑕᐸᓀᓴᐠ, 
ᒥᓇ ᒪᒪᑕᐃᐧ ᒪᒋᑭᑐᐃᐧᓀᓴᐣ – ᑐᑲᐣ ᐅᑕ ᐃᑫᐧᓂᐊᐧᐣ 
ᐁᑲᐃᐧᑲ ᑲᐱᐊᐧᐸᒋᑲᑌᑭᐣ – ᔕᑯᐨ ᐱᑯ ᑭᔭᐱᐨ 
ᐅᐅᐁᐧ ᐊᐊᐧᔑᒣ ᑕᐦᓂ ᓇᑕᐁᐧᐣᑕᑲᐧᐣ᙮

ᒪᐊᐧᐨ ᐱᑯ ᐅᐅᐁᐧ ᑭᒋᒥᓇᐧᒋᒧᐃᐧᐣ ᐅᐅᒪ ᐅᐣᑌᕑᐃᔪ 
ᐅᐱᐊᐧᐱᑯᑫᐃᐧᓂᐠ ᐅᒋ᙮

ᐁᑲᐧ, ᑐᑲᐣ ᐱᐊᐧᐱᑯᑫᐃᐧᐣ ᐅᓇᔓᐁᐃᐧᓇᐣ ᑲᐃᓇᑌᑭᐣ 
ᒥᓯᐁᐧᐊᐦᑭᒥᐠ, ᒣᑲᐧᐨ ᐱᑯ ᓂᐱᒥ ᒥᑲᑕᒥᓇᐣ 
ᒋᑲᐧᑫᐧᑕᐸᓴᑭᑌᑭᐣ ᑫᑯᓇᐣ ᑐᑲᐣ ᒥᓇ ᐊᐧᐢᑌᓂᑲᓂᔭᑊ 

ᑲᔭᐸᐠ, ᒥᓇ ᐱᑯ ᐁᑲ ᐊᓄᑭᐃᐧ ᐊᐸᒋᑕᐃᐧᓇᐣ ᑲᐊᔭᑭᐣ 
ᐅᓴᑦ ᑲᔭ ᐅᑕᓄᑭᐠ ᐁᑲ ᑌᐯᐤ ᑲᐊᔭᐊᐧᐨ᙮

ᐊᒥᐅᐁᐧ ᑲᑭᐅᒋ ᐅᔑᑐᔭᐠ ᐅᐣᑌᓫᐃᔪ ᐱᐊᐧᐱᑯᑫᐃᐧᐣ 
ᒪᒋᒋᑫᐃᐧᐣ ᐊᐧᐁᐧᓇᒋᑫᐃᐧᐣ 2015, ᑭᒋᒪᐊᐧᑐᐱᐦᑫᐃᐧᐣ 
ᐁᐧᐊᐧᓇᒋᑫᐃᐧᐣ ᒥᑕᓯᔭᑭ ᑭᐃᔓᓇᒋᑲᑌ, ᐁᑲᐧ 
ᐅᑫᐧᓂᐊᐧᐠ ᑲᔭ ᑲᑭᐃᐧᒋᐦᐃᑕᐧᐊᐧᐨ ᐊᓂᔑᓇᐯᐠ, 
ᐃᐧᓴᑯᑌᐃᐧᓂᓂᐊᐧᐠ, ᐅᒧᓇᐦᐃᑫᐠ ᐁᑲᐧ ᐱᐊᐧᐱᑯᑫᐃᐧ 
ᐊᓄᑭᐃᐧᑲᒥᑯᐣ, ᐅᓇᓇᑕᐊᐧᓯᓂᐠ, ᑭᐁᐧᑎᓄᐠ ᑕᔑᑫᐃᐧᓇᐣ 
ᐁᑲᐧ ᐊᐦᑭᓂ ᑲᐱᒥᓇᓇᑲᒋᑐᐊᐧᐨ (NGOs)᙮

ᐅᐣᑌᓫᐃᔪ ᐱᐊᐧᐱᑯᑫᐃᐧᐣ ᒪᒋᒋᑫᐃᐧᐣ ᐊᐧᐁᐧᓇᒋᑫᐃᐧᐣ 
2015 ᐊᐦᐃᐠ ᐃᔑᓇᒧᐃᐧᓂᐠ ᐅᒋᒪᒋᓭ: ᒥᐡᑯᐨ 
ᒋᓂᑲᓂᐢᑲᒪᐠ ᐅᐅᒪ ᒥᓯᐃᐧ ᐊᐦᑭᐠ ᐱᐊᐧᐱᑯᑫᐃᐧ 
ᒪᒋᑕᐃᐧᓂᐠ ᒥᓇ ᐱᒧᒋᑫᐃᐧᓂᐠ᙮ ᐁᑲᐧ ᒥᓇ 
ᑭᑭᓄᐢᑭᑫᒪᑲᐣ ᐅᐅᐁᐧ ᐅᓇᒋᑫᐃᐧᐣ ᐊᓂᐣ ᒥᓇ 
ᑫᐃᔑᑭᑫᐣᑕᑲᐧᐠ ᐃᔑᓇᒧᐃᐧᐣ ᐅᐅᒪ ᒪᒋᒋᑫᐃᐧᓂᐠ 
ᑭᒋᐳᒧᒋᑫᐃᐧᓂᐠ ᐅᒋ ᒥᓇ ᐱᑯ ᒥᓯᐁᐧ ᒋᑭᑫᐣᑕᑲᐧᐠ 
ᑲᑐᑕᒪᐠ ᐁᑲᐧ ᑲᔭ ᒋᓇᓇᑯᓇᒪᓯᔭᐠ᙮

ᐁᑲᐧ ᐅᐅᐁᐧ ᒪᒋᑕᐃᐧᐣ ᐊᐧᐁᐧᓇᒋᑫᐃᐧᐣ ᓂᐃᐧᐣ ᑫᑯᓇᐣ 
ᓂᑲᓀᐣᑕᑲᐧᓄᐣ ᐁᑲᐧ ᒥᑕᓯ ᑫᑯᓇᐣ ᒪᓯᓇᐦᐃᑲᑌᐊᐧᓄᐣ 
ᑫᑐᒋᑲᑌᐠ᙮ ᐊᒥᐅ ᑕᐢ ᑫᑐᒋᑲᑌᐠ ᑫᒋᓇᐨ ᐅᐅᐁᐧ 
ᒪᒋᒋᑫᐃᐧᐣ ᒋᐊᓄᑭᓭᐠ…

ᒋᐱᒥᐅᒋᑕᒪᑲᓂᐊᐧᐠ ᐁᑲᐧ ᒋᐱᒥᐊᓄᑲᑌᑭᐣ 
ᐅᑫᐧᓂᐊᐧᐣ…
•	 ᒋᒥᔑᓇᑎᑭᐣ ᐊᓄᑭᐃᐧᓇᐣ ᒥᓇ ᒪᐊᐧᒋᔓᓂᔭᑫᐃᐧᓇᐣ

•	 ᒋᐃᐡᐱᓂᑲᑌᐠ ᐱᐊᐧᐱᐠ ᑲᒥᑲᐊᐧᑲᓄᐃᐧᐨ 
ᐃᓇᑭᒋᑫᐃᐧᐣ

•	 ᒋᐊᓄᑲᑌᐠ ᑲᐃᓇᑭᒋᑲᓂᐊᐧᐠ–ᓇᓇᑯᓇᒪᓯᐃᐧᐣ

•	 ᑲᐧᔭᐠ ᒋᐊᐧᐃᐧᒋᒋᑲᑌᑭᐣ ᑲᐱᒥᐊᓄᑲᑌᑭᐣ 
ᒥᓇ ᔓᓂᔭᑫᐃᐧ ᒪᒋᑕᐃᐧᓇᐣ



ᐊᔭᑲᐧᒥᓯᐃᐧᐣ ᐁᑲᐧ ᐊᐦᑭ ᑲᑲᓇᐁᐧᐣᒋᑲᑌᐠ 
ᐸᐸᒥᓯᐃᐧᓂᐠ ᐅᒋ…
•	 ᐊᐊᐧᔑᒣ ᒋᐊᓄᑲᑌᐠ ᐊᓄᑭᐃᐧ ᒥᓄᔭᐃᐧᐣ ᐁᑲᐧ 
ᐊᔭᑲᐧᒥᓯᐃᐧᐣ

•	 ᑲᐧᔭᐠ ᐊᐦᑭ ᒋᑲᓇᐁᐧᐣᒋᑲᑌᐠ ᐁᐧᑎ ᓂᑲᐣ 
ᑲᐃᐧᐊᓂᐱᒪᑎᓯᐊᐧᐨ ᒋᐊᐸᒋᑐᐊᐧᐨ

ᑲᐧᔭᐠ ᑲᓇᐁᐧᐣᒋᑫᐃᐧᐣ ᒥᓇ ᐱᒧᒋᑫᐃᐧᐣ ᒋᑕᑲᐧᐠ 
ᐁᑲᐧ ᐅᐅᐁᐧ ᑫᑐᒋᑲᑌᐠ…
•	 ᒋᐊᐧᐁᐧᑕᐦᐃᓂᑲᑌᐠ ᐅᓇᒋᑫᐃᐧᐣ, 
ᐃᔑᑲᓇᐊᐧᐸᒋᑫᐃᐧᐣ ᐁᑲᐧ ᐊᔭᑲᐧᒪᓄᑫᐃᐧᐣ

ᒋᒥᓇᑲᓄᐊᐧᐨ ᐅᒋᑕᒪᑫᐃᐧᓇᐣ ᒥᓇ ᑲᐡᑭᐅᐦᐃᐧᓇᐣ 
ᐁᐧᑎ ᓂᑲᐣ ᑲᐃᐧᐊᓂᐱᒪᑎᓯᐊᐧᐨ ᐁᑲᐧ 
ᑫᑐᒋᑲᑌᐠ… 

•	 ᒋᓇᑐᑕᐊᐧᑲᓄᐊᐧᐨ ᐊᓂᔑᓇᐯᐠ ᐁᑲᐧ ᑲᔭ 
ᒋᐃᐧᒋᐦᐃᐁᐧᐊᐧᐨ ᔓᓂᔭᑫᐃᐧ ᒪᒪᒋᑫᐃᐧᓇᐣ 
ᑲᐊᓂᒧᒋᑲᑌᑭᐣ

•	 ᒥᓇ ᒋᐅᔑᒋᑲᑌᑭᐣ ᑲᓇᑕᐁᐧᐣᑕᑲᐧᑭᐣ ᔓᓂᔭᑫᐃᐧ 
ᒪᒋᑕᐃᐧᓇᐣ ᑲᐃᔑᓇᑲᐧᑭᐣ ᒥᐡᑯᐨ ᐊᐊᐧᔑᒣ 
ᒋᒪᐡᑲᐃᐧ ᐱᒧᒋᑲᑌᑭᐣ ᐱᐊᐧᐱᑯᑫᐃᐧ ᐱᒧᒋᑫᐃᐧᓇᐣ

•	 ᒥᓇ ᒋᒪᒋᒋᑲᑌᑭᐣ ᐊᓄᑭᐃᐧᓇᐣ ᐁᐧᑎ ᐊᓂᐃᔑ 
ᐊᐧᐸᐠ᙮

ᐅᐅᐁᐧ ᐊᐧᐁᐧᓇᒋᑫᐃᐧᐣ ᑲᑭᒋᐃᓀᐣᑕᑲᐧᓂᓂᑭᐣ 
ᐅᒪᓯᓇᐦᐊᓇᐣ, ᑐᑲᐣ ᑫᑐᒋᑲᑌᐠ ᐱᐊᐧᐱᑯᐣ 
ᑲᒧᓇᐦᐃᑲᑌᑭᐣ ᑫᐃᓇᑭᒋᑲᑌᑭᐣ, ᒥᓇ ᑲᐧᔭᐠ 
ᓇᓇᑲᒋᒋᑫᐃᐧᐣ ᒋᑕᑲᐧᐠ, ᒥᓇ ᒋᐊᐧᐁᐧᑕᐦᐃᓂᑲᓂᐊᐧᐠ, 
ᑫᐃᔑᑲᓇᐊᐧᐸᒋᑲᓂᐊᐧᐠ ᐁᑲᐧ ᑫᐃᔑᐊᔭᑲᐧᒥᓯᓇᓂᐊᐧᐠ, 
ᐊᓄᑭᐃᐧᓇᐣ ᐁᑲᐧ ᔓᓂᔭᑫᐃᐧᐣ ᒥᓇ ᒋᑕᑲᐧᐠ, ᒥᓇ 
ᐱᑯ ᓇᓇᑐᐠ ᐊᓄᑭᐃᐧᓇᐣ ᒋᒪᒋᒋᑲᑌᑭᐣ, ᒥᓇ ᐅᑕᓄᑭ 
ᐊᔭᑲᐧᒥᓯᐃᐧᐣ ᒋᐸᑭᑎᓂᑲᑌᐠ, ᒥᓇ ᒋᐊᒍᓂᑲᑌᐠ ᐁᑲ 
ᒥᐡᑕᐦᐃ ᐊᐦᑭ ᑲᓂᔓᓇᒋᒋᑲᑌᐠ, ᐁᑲᐧ ᐊᓂᔑᓇᐯᐠ 
ᒋᓇᑐᑕᐊᐧᑲᓄᐊᐧᐨ ᒥᓇ ᑫᐃᐧᒋᐦᐃᐁᐧᐊᐧᐨ᙮

ᑲᐧᓂᐣ ᐁᑕ ᓂᓇᐊᐧᐨ ᐅᐅᐁᐧ ᓂᑲᑭᑐᑕᓯᒥᐣ. ᐁᑲᐧ 
ᓂᑎᔑᓇᒧᐃᐧᓂᓇᐣ ᐃᐧᑐᑕᒪᐠ, ᑲᑭᓇ ᐅᓴ ᐊᐃᐧᔭ 
ᓂᑲᓇᑕᐁᐧᓂᒪᒥᐣ – ᐊᓂᔑᓇᐯᐠ, ᓇᓇᑲ ᐊᓄᑭᐃᐧ 
ᒪᒋᑕᐃᐧᓇᐣ, ᑕᔑᑫᐃᐧᓇᐣ ᐁᑲᐧ ᐅᑭᒪᐃᐧᐣ – 
ᒋᐃᐧᑕᓄᑭᒥᑎᓇᓂᐊᐧᐠ᙮

